
ელისაბედა ბარათაშვილი 1879 წლის 3 თებერვალს ქალაქ ორჯონიკიძეში დაიბადა. პირველი დაწყებითი განათლება აქვე ოლგას სახელობის ქალთა გიმნაზიაში მიიღო. 1897 წელს  ქალაქ ორჯონიკიძის სცენის მოყვარეთა წარმოდგენაში პირველად მიიღო მონაწილეობა, ავქ. ცაგარელის პიესა „ხანუმაში“ სონას როლი განასახიერა. შემდეგ სისტემატურად ღებულობდა მონაწილეობას იმავე სცენისმოყვარეთა წარმოდგენებში. 1902 წელს ოჯახური მდგომარეობის გამო მოუხდა საცხოვრებლად ვარშავაში გადასვლა, სადაც სწავლობდა  სტუდიაში გოროჩკოვსკის დრამატულ კურსებზე, რომელიც 1905 წელს დაამთავრა. იმავე წელს დაბრუნდა საქართველოში და საცხოვრებლად სიღნაღში გადავიდა და სისტემატურად იღებდა მონაწილეობას სიღნაღის სცენისმოყვარეთა წარმოდგენებში. 1908 წელს მიიწვიეს მსახიობად თბილისის, ხოლო მოგვიანებით კი ბათუმის ქუთაისის, ჭიათურის, თელავისა და სხვა თეატრებში მსახიობად. 
ელისაბედ ბარათაშვილი 1937-დან 1944 წლებში სისტემატურად მოღვაწეობდა საქართველოს სხვადასვა დაბა-ქალაქების თეატრებსა და კლუბებში მსახიობად და შექმნილი აქვს მნიშვნელოვანი სახასიათო როლები. ელისაბედ ბარათაშვილი გახლდათ ერთ-ერთი პირველთაგანი მსახიობი ქალი ქართულ სცენაზე. 
ელისაბედ ბარათაშვილის შესახებ მასალა მწირია. სამწუხაროა ის ფაქტიც, რომ მისი გარდაცვალების თარიღიც ჩვენთვის უცნობია, ამიტომ მისი მცირე მოცულობის არქივიც ფართო საზოგადოებისთვის მეტად მნიშვნელოვანია.

